
1. Անհրաժեշտությունը
      «Մեր ժամանակների հերոսը» ամենամյա միջոցառումը ՀՀ Անկախությանը նվիրված տոնակատարություն է։ Միջոցառման ընթացքում Անկախության տոնի կապակցությամբ անցկացվող մրցանակաբաշխության միջոցով մեծարանքի և խրախուսական մրցանակների են արժանանում ՀՀ մի շարք քաղաքացիներ, ովքեր ջանք և եռանդ են ներդրել ստեղծարար գործունեությամբ, գործարարությամբ զբաղվելու համար, ինչով իրենց ներդրումն են ունեցել հայրենիքի շենացման գործում։

1. Ընթացիկ իրավիճակը և խնդիրները
      Համերգ-մրցանակաբաշխությունը նախատեսված է անցկացնել Գառնու տաճարի հարևանությամբ՝ դասական համերգի ուղեկցությամբ, լուսային և լազերային պրոյեկցիայի համադրմամբ։
     2020թ-ի «Մեր ժամանակների հերոսը» մրցանակաբաշխությունից հետո ՀՀ վարչապետի աշխատակազմի «Հանրային կապերի և տեղեկատվության կենտրոն» ՊՈԱԿ-ի կողմից «Մեր ժամանակների հերոսը» հաղորդաշարում նկարահանվել է 55 մասնակից, ովքեր իրենց գործունությունը ծավալում են տարբեր ոլորտներում։ Ձևավորված ավանդույթի համաձայն՝ հաղորդաշարում նկարահանված բոլոր անձինք ստանում են խրախուսական մրցանակ, իսկ նրանցից 13-ը՝ հատուկ մրցանակ։

1. Կարգավորման նպատակը և բնույթը
«Մեր ժամանակների հերոսը» ամենամյա համերգ-մրցանակաբաշխության կազմակերպման նպատակով նախագծով առաջարկվում է ՀՀ 2022 թվականի պետական բյուջեով նախատեսված «1136. ՀՀ Վարչապետի լիազորությունների իրականացման ապահովում» ծրագրի «11001. Ծառայությունների, ծրագրերի համակարգում» միջոցառումից նվազեցնել 46,304.0 հազ. դրամ, «1221. Տոների և հիշատակի օրերի ծրագիր» ծրագրի «11001. Հայաստանի Հանրապետության անկախության հռչակման տարեդարձին նվիրված միջոցառումներ» միջոցառումից նվազեցնել 150,000.0 հազ. դրամ, նույն ծրագրի «11002. Քաղաքացու օրվան նվիրված միջոցառումներ» միջոցառումից նվազեցնել 5,000.0 հազ. դրամ և ՀՀ կառավարության պահուստային ֆոնդի միջոցով 201,304.0 հազ. դրամ ուղղել «1136. ՀՀ Վարչապետի լիազորությունների իրականացման ապահովում» ծրագրի «11013. «Մեր ժամանակների հերոսը» միջոցառմանը: Վերաբաշխվող գումարից համերգ-մրցանակաբաշխության կազմակերպման համար նախատեսվում է հատկացնել 157,000.0 հազ. դրամ, իսկ մասնակիցների խրախուսման համար՝ 44,304.0 հազ. դրամ:
Համերգ-մրցանակաբաշխության կազմակերպումը նախատեսվում է իրականացնել մեկ անձից գնման ընթացակարգի կիրառմամբ՝ հիմք ընդունելով ՀՀ կառավարության 04/05/2017թ. թիվ 526-Ն որոշմամբ հաստատված կարգի 23-րդ կետի 4-րդ ենթակետով հաստատված ցանկի 33-րդ կետի հիման վրա:
4. Նախագծի մշակման գործընթացում ներգրավված ինստիտուտները և անձինք
ՀՀ վարչապետի աշխատակազմ

5. Ակնկալվող արդյունքը
        Համերգ-մրցանակաբաշխության կամակերպմամբ ակնկալվում է տոնել ՀՀ Անկախության 31-րդ տարեդարձը, մեծարել և մրցանակներ հանձնել հայրենիքի շենացման գործում իրենց ավանդը ներդրած քաղաքացիների։

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 

Որոշման նախագծի ընդունումը Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում:

7. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

8. Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություններ
Կապը ռազմավարական փաստաթղթերի հետ բացակայում է:

